9 класс

1-це туронь заданиятне

1-це заданиясь. Те валонть  содасынк, бути сайсынк остатка гайтенть тол валстонть, гайтенть, кона ёвтави кавксть моро валсонть, 1-це гайтенть пакся валстонть, меельце гайтенть чопода валстонть. Кодамо вал тынк лиссь? Муеде сонензэ 3 раськень валт.


2-це заданиясь. Максозь валонь форматнесэ невтинк орфограмматнень. Путынк валтнэнь истямо формас, конасонть парсте маряви а марявиця согласноесь.


Содтано - …, казсь - …, кандт -…, пижелгадсь - …,  ломантне - …,  вазт 
- …,  тарадке - …, эмежть - … .


3-це заданиясь. Кочкинк   валонь  куротнестэ существительноень  падежень форматнень.  Сёрмадынк падеженть.  

          1) вадрясто,  эрязасто, кудосто, валсто, лиясто; 2)  паксясо, ярмаксо, моросо,  ютксо,  маласо;  3)  вирев, малав,  удалов, масторов, васов.

4-це заданиясь. Эрьва валонть явинк смустень кандыця пелькс (морфема) лангс: покштя, пелькске, кудазор, виев, пштилгадсь, сёксня.
       
5-це заданиясь. Сёрмадодо валрисьметь валт, паро, якшамо валтнэнь 
марто. Мельсэ кирдемс неть валтнэнь аволь вейке кортамо пельксэнь 
смустест.

6-це заданиясь. Путнинк  лотксема тешкстнэнь.

Самай вана те чистэнть истямо жо сэтьме валскестэ сон велесэ шнамо од цёра мольсь ярмункав. Мольсь аволь ськамонзо тейтерь марто. Те ульнесь Наста сонзэ вечкевиксэсь. Сестэ истя жо кода вана ней келей розь паксянть велькссэ чольнесь норовжорчонь морось истя жо чись варштась виренть экшстэ ды валызе паксянть сырнень валдосонзо (В.Коломасов).



7-це заданиясь.  Ёвтынк, синтаксис ёндо мезекс кармить улеме 
явозь пелькстнэ. 

1) Ямось сатотсь весенень: цёратнененьгак, аватнененьгак, эйкакштнененьгак (К. Абрамов);  

2) Баня вальмалов пачкодезь, кискась лоткась цийнемеде, озась удалце пильгензэ лангс ды, ожо пилензэ верев кепедезь, кунсолозевсь (А. Доронин);

3) Горниповт, горниповт, мезде арсетядо? Чинек-венек тундонь моронк моратадо (Н. Эркай);
4) Арась, кортыть, вейкеяк эрзянь веле, козонь Серафима Люлякина аволь пачколе эсь моронзо марто (Р. Щанкина);

5) Ансяк од иеде мейле, окойники, сась Яхимень пельде сёрма (В. Коломасов).



8-це заданиясь.  Кочкинк  валмеревкстнэнь  омбоце пельксэст.
  1. Мазый ломанесь одсто,                    А) кельсэ а тееви
  2. Сыре ломанесь вечки ёвтнеме,         Б) кельме теленть сюдосак.
  3. Ломань вийсэ пря а трят -              В) мазый сон сырестэяк.

  4. Лембе кизэнть удосак –                    Г) од ломанесь – кунсоломо.

  5. Кедьсэ а тейсак,                               Д) карентькак а кодасак
  6. Тевенть а содасак –                          Е) ломань превсэ а эря.


9-це заданиясь. Явинк сёрмадовкстнэнь кавто курова. Кодамо 
тувталонь коряс теинк те явоманть?


Кувака кель, каямс вал, кудос совасть, чиемс прянь-полдань синдезь, валонок ладить, 
пеензэ сэредить, поремс пейть, ваявтызе вадрянть, пе сась, самс чокшне, совамс превс, ям каямс, эрязасто чиинь, теке ведьс ваясь, ливтизе келензэ, валонь апак ёвта. 


10-це заданиясь. Сёрмадодо нурькине сочинения (вейке страницадо аволь седе ламо) «Тиринь кель, тиринь ава, тиринь ёнкс » теманть  коряс.
